
ABSTRAK 

Kajian ini dijalankan untuk mengetahui tabiat penggunaan, tahap pengetahuan 
penggunaan label pemakanan dan sikap terhadap label pemakanan Malaysia di 
kalangan wanita daerah Sandakan, Sabah. Instrumentasi utama ialah borang soal 
selidik yang mengandungi empat bahagian: (1) Sosiodemografik; (2) Pengetahuan 
Peggunaan Label Pemakanan (12 soalan objektif); (3) Sikap terhadap Label 
Pemakanan (13-item skala /ikert; dan (4) Tabiat Penggunaan Label Pemakanan. 
Seramai 394 orang responden (min umur=31±8tahun) dikumpulkan dengan 
persampelan secara kebetulan. Responden dikategorikan kepada pengguna kerap 
(49%) dan bukan pengguna kerap (51%). Perkaitan antara tabiat penggunaan label 
pemakanan dengan ciri-ciri sosiodemografik diuji dengan khi kuasa dua. Perbezaan 
tahap pengetahuan penggunaan label pemakanan dan sikap terhadapnya di antara 
pengguna kerap dan bukan pengguna kerap dibanding dengan ujian Mann-Whitney. 
Analisis lebih lanjut terhadap tahap pengetahuan penggunaan label pemakanan dan 
sikap dengan pembolehubah sosiodemografik diuji dengan ujian Mann-Whitney dan 
Kruska/-Wa//is. Hubungan antara tahap pengetahuan penggunaan dengan sikap 
terhadap label pemakanan diuji dengan kolerasi Spearman. Hasil ujian khi kuasa dua 
mendapati penggunaan label pemakanan mempunyai perkaitan dengan ciri-ciri 
sosiodemografik wanita (p<O.05). Skor pengetahuan untuk pengguna kerap adalah 
nyata lebih tinggi daripada bukan pengguna kerap (p=O.008). Pengguna kerap nyata 
bersikap lebih positif daripada kumpulan yang lain (p<O.OOl). Responden yang 
berumur 50-59tahun (p=O.02); menerima pendidikan diploma ke atas (p<O.OOl); 
golongan pelajar, pekerja sepenuh masa dan warga pencen (p<O.OOl); 
berpendapatan bulanan tinggi (>RM4000) (p<O.OOl); mengambil supplemen 
(p=O.004) dan pernah menerima pendidikan pemakanan (p=O.Ol) nyata mempunyai 
tahap pengetahuan penggunaan label pemakanan yang lebih baik. Seperti yang 
dijangkakan, tahap pengetahuan penggunaan label pemakanan adalah berkolerasi 
dengan sikap terhadap label pemakanan (rs=O.137, p=O.007). Kesimpulannya, 
penggunaan label pemakanan di kalangan suri rumahtangga, individu yang bertahap 
pendidikan rendah dan bersosioekonomi rendah harus diberi perhatian. 

ABSTRACT 

This study was conducted to investigate the habit knowledge of using Malaysia 
nutrition label and attitude towards it among women in Sandakan Sabah. The main 
instrumentation of this study was questionnaires which contained four parts: (1) 
Socio-demographic; (2) Nutrition Label Usage Knowledge (12 objective questions); 
(3) Attitudes towards Nutrition label (13-item Likert scale) and (4) Nutrition Label 
Usage Habit. There were 394 respondents (mean age=31±8years) collected through 
convenience sampling. Respondents were categorised into frequent (49%) and 
infrequent nutrition label users (51%). Association between nutrition label usage and 
socio-demographic characteristic was analysed using Chi Square Test. The 
differences in level of knowledge of nutrition label and attitude towards it between 
frequent and infrequent nutrition label users were compared using Mann-Whitney 
test. Further elucidation of knowledge and attitude by socio-demographic variables 
were analysed using Mann-Whitney and Kruskal-Wallis test. The relationship between 
nutrition label knowledge and attitude towards nutrition label was analysed using 
Spearman correlation. Results showed that label usage was associated with 
respondents/ socio-demographic characteristics (p<0.05). The knowledge score for 
frequent users were Significantly better than infrequent users (p=0.008). Frequent 
users had more positive attitude than the other group (p<O.OOl). Respondents aged 
50-59 (p=0.02); educated at least a diploma (p<O.OOl); students/ full-time 
employees and pensioners (p<O.OOl); with high monthly household income 
(>RM4000) (p<O.OOl); who take supplement (p=0.004) and received prior nutrition 
education (p=O.Ol) significantly scored better in nutrition label knowledge. As 
expecte~ knowledge of nutrition label was shown to be correlated to attitude 
towards nutrition label (rs=0.137, p=0.007). There is cause for concern for usage of 
nutrition label among housewives/ individuals with low levels of formal education and 
lower socioeconomic status. 

BAB 1 

PENDAHUlUAN 

1.1 label Pemakanan 

Label pemakanan didefinisikan sebagai satu penyenaraian amaun nutrien 

sebagaimana yang dipapar pada label makanan dengan tujuan membekalkan 

maklumat yang benar mengenai kandungan pemakanan sesuatu produk (Sahagian 

Keselamatan dan Kualiti Makanan, 2005). Label pemakanan adalah berbeza dengan 

label makanan di mana label makanan merangkumi maklumat pemakanan dan 

maklumat lain seperti tarikh luput, ramuan, berat bersih dan sebagainya manakala 

label pemakanan hanya memaparkan maklumat kandungan nutrien makanan sesuatu 

produk. Pendek kata, label pemakanan adalah sebahagian daripada label makanan. 

Kini, kesedaran tentang kepentingan maklumat pemakanan pada makanan 

dalam bungkusan (pre-packaged food) mula meningkat di kalangan pengguna (Siu & 

Tsoi, 1998). Pada masa yang sama, wujudnya isu-isu peningkatkan penghidap 

penyakit kronik dan golongan obes, minat pengguna dalam pemakanan serta 

keprihatinan dalam kesihatan juga semakin meningkat. Ini telah menggalakkan 

pengguna menilai produk makanan yang dibeli dan seterusnya mewujudkan 

permintaan terhadap maklumat pemakanan yang terkandung dalam produk makanan 

(Shine et al., 1997a). Keinginan dan hak untuk mengetahui maklumat sesuatu 

produk makanan juga telah menggalakkan pengguna merujuk kepada label 

pemakanan semasa membuat pilihan makanan, perancangan dan penyediaan 

hidangan harian. Oleh itu, label pemakanan boleh dikatakan adalah salah satu 

strategi yang digunakan untuk membantu pengguna dalam mengamalkan 

pemakanan yang sihat (Tee et al., 2002). Pada pendapat Saltas (2001), label 

pemakanan bukan sahaja berfungsi sebagai satu saluran yang menunjukkan ciri-ciri 

pemakanan sesuatu produk makanan untuk membolehkan pengguna membuat 

pilihan makanan tetapi juga berfungsi mewujudkan permintaan terhadap produk 

makanan yang berkhasiat dan menggalakkan persaingan ke atas kualiti pemakanan. 

1.2 Perkembangan Label Pemakanan di Malaysia 

Sebelum tahun 2005, tidak terdapat sebarang persamaan dari segi format label 

pemakanan di Malaysia untuk memperakukan kandungan nutrien dalam makanan 

dan kadang-kala kesilapan wujud pada pelabelan nutrien itu (Bahagian Keselamatan 

dan Kualiti Makanan, 2005). Untuk memanfaatkan kedua-dua pihak pengguna dan 

pihak industri, Kementerian Kesihatan Malaysia telah membuat pindaan kepada 

Peraturan-peraturan Makanan 1985 dengan mewartakan sembilan peruntukan draf 

baru berkenaan dengan pelabelan pemakanan dan akuan pemakanan yang 

disediakan oleh Jawatankuasa Kerja Pemakanan, Akuan Kesihatan dan Pengiklanan 

pada 31 Mac 2003 dan pindaan tersebut dikuatkuasakan pada 30 Jun 2005. 

Hasil daripada pindaan tersebut, pelabelan pemakanan pada produk makanan 

adalah tidak diwajibkan kecuali untuk produk makanan yang mempunyai tujuan khas 

(contohnya rumusan bayi dan makanan berasaskan bijirin untuk bayi dan kanak

kanak) dan makanan yang telah diperkaya atau diperkuat (Bahagian Keselamatan 

dan Kualiti Makanan, 2005). Format, komponen nutrien yang termasuk dan juga cara 

penyampaian pada pelabelan pemakanan di Malaysia adalah dihasilkan berdasarkan 

standard Codex Alimentariu5 (Rujuk Rajah 1.1 berikut). 

MAKLUMATPEMAKANAN 

Saiz hidangan: 200 ml 

Hidangan bagi setiap bungkusan: 5 

Setiap Setiap hidangan 

100ml (200 ml) 

(atau setiap 

bungkusan) 

Tenaga 100 kkal 200 kkal 

(420 kJ) (840 kJ) 

Karbohidrat 23.8 9 47.6 9 

Jumlah Gula 11.5 9 23.0 9 

Protein 1.1g 2.2 9 

Lemak Og Og 

Rajah 1.1: Format label pemakanan Malaysia untuk pelabelan nutrien mandatori 
pada makanan. 

Sumber: Bahagian Keselamatan dan Kualiti Makanan (2005) 

Pelabelan pemakanan hanya wajib untuk tujuh kumpulan makanan sahaja 

iaitu makanan bijirin tersedia dan roti, hasil susu, konfeksi tepung, daging, ikan dan 

sayur berkaling/ dalam tin, buah berkaling/ dalam tin dan pelbagai jus buah, sos 

salad dan mayonis serta minuman ringan. Nutrien makanan yang wajib diisytiharkan 

pada label pemakanan ialah tenaga, protein, karbohidrat dan lemak. Selain itu, 

jumlah gula mesti diisytiharkan bagi minuman yang sedia diminum termasuk 

minuman ringan, jus buah-buahan dan jus sayuran, susu malt dan susu berperisa 

yang sedia diminum (Bahagian Keselamatan dan Kualiti Makanan, 2005). 

1.3 Penggunaan Label Pemakanan 

Penggunaan label pemakanan didefinisikan sebagai proses pencarian maklumat 

pemakanan, melihatnya dan membacanya, serta berupaya mengintepretasikan 

maklumat untuk membuat pelbagai keputusan dalam pembelian makanan (Cowburn 

& Stockley, 2004). Konsep penggunaan label pemakanan adalah tidak sama dengan 

pembacaan label pemakanan. Namun demikian, apabila pengukuran penggunaan 

label pemakanan berdasarkan laporan diri dilakukan untuk tujuan kajian, pengukuran 

penggunaan label pemakanan dan pengukuran pembacaan label pemakanan adalah 

menyatakan perkara yang sama (Grunert & Wills, 2007). 

Secara umum, pengguna menggunakan label pemakanan bertujuan untuk 

mengetahui kandungan nutrien sesuatu produk makanan, memilih makanan yang 

berkhasiat, memilih makanan yang sesuai untuk diet spesifik yang diamalkan, 

men gena Ii produk baru dan membandingkan produk makanan yang sama jenis 

(Shine et al., 1997b). 

1.4 Pengetahuan Penggunaan Label Pemakanan 

Pengetahuan penggunaan label pemakanan melibatkan kemahiran untuk mentafsir, 

memanipulasikan maklumat kuantitatif pada label pemakanan untuk merancang 

pemakanan seharian dan juga untuk menentukan sama ada akuan makanan serta 

akuan kesihatan produk makanan boleh dipercayai (8yrd-Bredbenner et al., 2000a). 

Selain itu, pengetahuan penggunaan label pemakanan juga melibatkan kemahiran 

untuk melaksanakan tugas-tugas melibatkan label pemakanan seperti mengenalpasti 

kandungan nutrien tertentu dalam sesuatu produk, berupaya menentukan 

kandungan nutrien dalam sesuatu makanan sama ada tinggi atau rendah, 

membandingkan kandungan nutrien tertentu bagi sesuatu produk dengan produk 

lain, menentukan kesihatan produk secara keseluruhan dan sebagainya (Cowburn & 

Stockley, 2004). 

1.5 Sikap 

Berdasarkan definisi bidang psikologi sosial, sikap ialah satu rumusan penilaian 

terhadap sesuatu objek yang difikirkan (Bohner & Wanke, 2002). Objek tersebut 

dikenali sebagai objek sikap (attitude object), di mana ia adalah sebarang benda 

yang terdapat dalam minda seseorang. Objek sikap boleh berbentuk abstrak atau 

konkrit, benda bukan hidup, orang atau kumpulan tertentu (Bohner & Wanke, 2002). 

Sikap juga ialah perangai memberi respon yang baik atau tidak baik terhadap 

sesuatu objek, orang, institusi atau peristiwa (Ajzen, 1988). Dengan kata lain, sikap 

ialah pandangan positif, negatif atau neutral terhadap sesuatu objek sikap. Respon 

yang digunakan untuk menyimpulkan sikap dibahagi kepada tiga jenis iaitu kognitif, 

afektif dan perlakuan. Biasanya, item yang didapati dalam borang soal selidik adalah 

pernyataan tentang kepercayaan, perlakuan sengaja atau perlakuan sebenar dan 

responden adalah ditanya untuk menunjukkan persetujuan mereka terhadap setiap 

pernyataan yang dikemukakan (Ajzen, 1988). Ini merupakan cara mengukur sikap 

secara langsung. Skala Likert dan semantik kebezaan adalah skala sikap multi-item 

yang luas digunakan dalam pengukuran sikap terhadap sesuatu objek sikap (Bohner 

& Wanke, 2002). 

Berdasarkan ulasan Grunert & Wills (2007), kajian ke atas pembentukan dan 

perubahan sikap melibatkan cara pengguna mentafsir maklumat yang didedahkan 

kepada mereka, menjadikan maklumat tersebut bermakna dan menilai sama ada 

maklumat tersebut mempunyai sebarang kesan positif atau negatif terhadap mereka. 

Ini juga merupakan satu syarat utama sebelum maklumat tersebut mempunyai kesan 

terhadap perlakuan. Walaupun hubungan antara sikap dengan perlakuan adalah 

kompleks, yang boleh dipastikan ialah sikap seseorang terhadap sesuatu sikap objek 

mungkin mempengaruhi perlakuannya terhadap objek tersebut (Bohner & Wanke, 

2002). Dengan kata lain, sikap boleh merupakan salah satu faktor yang 

mempengaruhi kelakuan seseorang. 

1.6 Rasional 

Kajian penggunaan label pemakanan di negara Asia terutamanya negara-negara 

ASEAN kurang dijalankan kerana kebanyakan negara ASEAN masih baru dalam 

pelaksanaan peraturan-peraturan pelabelan pemakanan pada pelbagai makanan 

(Hawkes, 2004). Walaupun Malaysia mempunyai format dan kandungan pelabelan 

pemakanan tersendiri, hanya terdapat beberapa kajian tentang penggunaan label 

pemakanan tersebut pernah dikendalikan oleh pelajar-pelajar siswazah (Tee, 2007). 

Oleh itu, tahap pengetahuan penggunaan dan sikap wanita terhadap label 

pemakanan Malaysia di daerah Sandakan, Sabah masih tidak diketahui. 

Kajian ini memberi fokus pada golongan wanita sahaja supaya pengetahuan 

yang lebih mendalam tentang fenomena penggunaan dan sikap terhadap label 

pemakanan dapat diperoleh. Bias kejantinaan dapat dielakkan jika hanya wanita 

sahaja yang dikaji kerana pengguna wanita didapati lebih kerap menggunakan label 

pemakanan berbanding dengan pengguna lelaki (Shine et a/., 1997b; Govindasamy & 

Italia, 1999; Kim et a/., 2001; Satia et a/., 2005; Mannell et a/., 2006). Mereka juga 

mempunyai minat serta kesedaran yang tinggi terhadap maklumat pemakanan dan 

mempunyai kuasa pembelian yang paling berpotensi untuk menggunakan maklumat 

pemakanan jika galakan diberikan (Asia Food Information Centre, 2006). Ciri-ciri 

wanita yang cenderung menggunakan label pemakanan akan dihuraikan secara 

lanjut dalam ulasan kepustakaan di Bab 2. 

Pengguna yang berpengetahuan dalam penggunaan label pemakanan 

cenderung menggunakan label pemakanan semasa pembelian makanan (Gracia et 

a/., 2007). Namun, mereka yang berpengetahuan juga tidak semestinya akan 

mempraktikan penggunaan label pemakanan (Nayga, 2000). Melalui ujian tahap 

pengetahuan penggunaan label pemakanan ini, dua perkara iaitu sama ada 

pengguna label pemakanan mempunyai tahap pengetahuan penggunaan label 

pemakanan yang tinggi dan sama ada kekurangan pengetahuan penggunaan label 

pemakanan merupakan salah satu penghalang untuk wanita Sandakan mengamalkan 

penggunaan label pemakanan semasa membuat keputusan pembelian makanan akan 

diketahui. 

Walaupun pengetahuan mempunyai hubungan dengan perlakuan pembacaan 

label pemakanan, kesannya dipengaruhi oleh sikap pengguna (Misra, 2007). 

Tambahan pula, seta kat mana wanita daerah Sandakan memandangkan peranan 

label pemakanan Malaysia sebagai salah satu alat komunikasi masih tidak jelas. Oleh 

itu, kajian sikap wanita terhadap label pemakanan Malaysia adalah tidak boleh 

diabaikan. 

1. 7 Objektif 

1. Melihat tabiat penggunaan label pemakanan di kalangan wanita Sandakan 

dan mengkaji perkaitan antara penggunaan label pemakanan dengan ciri-ciri 

sosiodemografik. 

2. Mengkaji perbezaan tahap pengetahuan penggunaan label pemakanan di 

antara pengguna kerap dan bukan pengguna kerap label pemakanan serta 

pengaruh ciri-ciri sosiodemografik terhadap perbezaan tahap pengetahuan 

tersebut. 

3. Mengkaji perbezaan sikap wanita terhadap label pemakanan Malaysia di 

antara pengguna kerap dengan bukan pengguna kerap label pemakanan 

serta pengaruh ciri-ciri sosiodemografik terhadap perbezaan sikap tersebut. 

4. Mengkaji sama ada tahap pengetahuan penggunaan mempunyai hubungan 

dengan sikap wanita terhadap label pemakanan. 

1.8 Hipotesis 

Pengguna kerap label pemakanan akan mempunyai tahap pengetahuan penggunaan 

label pemakanan yang lebih tinggi dan sikap yang lebih positif terhadap label 

pemakanan Malaysia berbanding dengan bukan pengguna kerap label pemakanan. 

BAB 2 

SOROTAN L1TERATUR 

2.1 Gambaran Keseluruhan Peraturan-peraturan Label Pemakanan 

Peringkat Antarabangsa 

Secara keseluruhan, terdapat empat jenis sistem pelabelan pemakanan di peringkat 

antarabangsa bergantung kepada negara dan daerah yang berlainan: (1) sistem 

mandatori pada semua produk makanan dalam bungkusan; (2) sistem sukarela yang 

menjadi mandatori jika akuan pemakanan dibuat; (3) sistem sukarela yang menjadi 

mandatori ke atas makanan untuk kegunaan diet khas dan (4) tidak mempunyai 

sebarang peraturan tentang label pemakanan. Amalan sistem pelabelan pemakanan 

ini mengikut negara dan kawasan ditunjukkan pad a Jadual 2.1, halaman 8. 

Peraturan-peraturan tentang label pemakanan masih dalam proses 

pembangunan di kebanyakan negara termasuk Argentina, China dan Hong Kong. 

Namun, sepanjang sepuluh tahun yang lalu, terdapat peraturan-peraturan baru telah 

dibangunkan oleh negara-negara seperti Australia, Brazil, Canada, Lithuania, 

Mauritius, Maxico, New Zealand, Thailand, Singapura dan Malaysia (Hawkes, 2004). 

2.1.1 Format Label Pemakanan di Negara Barat 

Di negara Barat seperti negara Eropah, pelabelan pemakanan adalah tidak 

diwajibkan kecuali tuntutan makanan terhadap produk makanan tersebut dibuat 

(Cowburn & Stockley, 2004). European Union (EU) mengemukakan dua jenis format 

label pemakanan yang dikenali sebagai "Big 4' dan "Big 8'. "Big 4' meliputi 

maklumat empat nutrien yang utama iaitu tenaga, protein, karbohidrat dan lemak. 

"Big 8' pula meliputi nutrien yang diperlukan dalam "Big 4' dan gula, lemak tepu, 

serat makanan dan sodium atau garam (8yrd-Bredbenner et al., 2000b; Gracia et al., 

2007). Nutrien lain seperti kanji, poliols (pemanis tanpa gula), kolesterol, lemak 

mono tak tepu, lemak poli tak tepu, vitamin dan mineral yang terdapat dalam senarai 

Annex of the Directive juga boleh dimasukkan dalam "Big 8' (Gracia et al., 2007). 

Contoh format label pemakanan "Big 8' ditunjukkan pad a Rajah 2.1, halaman 9). 

Jadual 2.1: Sistem pelabelan pemakanan di 74 negara dan kawasan. 

Mandatory (date Voluntary, Voluntary, except No regulations 
implemented) un less a nutrition certain foods with 

claim is made '" special dietary uses (b) 

Argentina (will have Austria (EC) Bahrain Bahamas 
as of 08/2006, Belgium (Ee) China (d) Bangladesh 
currently voluntary) 

Brunei Darussalam Costa Rica Barbados 
Australia (1212002) 

Chile Croatia Belize 
Brazil (912001) 

Denmark (EC) India Bermuda 
Canada (1/2003) 

Ecuador (Codex) Kuwait (GCC) Bosnia and 
Israel (1993) 

Finland (EC) Republic of Korea !<l Herzegovina 
Malaysia (on a wide 

France (EC) Mauritius (Codex) Botswana 
range of foods) 

Germany (EC) Morocco Dominican Republic 
(9/2003) 

New Zealand Greece (Ee) Nigeria Egypt 

(12/2002) Hungary (2001, Oman (GCC) EI Salvador 

Paraguay (will have as on ly for energy) Peru Guatemala 

of 08/2006, currently Indonesia (<) Philippines Honduras 
volunta ry) Italy (EC) Poland m Hong Kong, SAR (0) 

United States (1994) Japan Qatar (GCC) Jordan 
Uruguay (will have as Lithuania (EC) Saudi Arabia (GCC) Kenya 
of 08/2006, currently Luxembourg (EC) United Arab Emirates Nepal 
voluntary) 

Mexico (GCC) Netherlands Antilles 

Netherlands (EC) Venezuela Pakistan 

Portugal (EC) Turkmenistan 

Singapore 

South Africa 

Spain (EC) 

Sweden (EC) 

Switzerland 

Thailand !o!) 

United Kingdom 
(EC) 

Viet Nam (dl 

EC = regulat10m based on the European Commission regulation on nutrition labelnng (Council Directive 9OJ496JEEC) 

iGCC = regulations based on the Gulf Cooperation Council Standard (GS) 9/1995 on nutrition labelling 

Codex = regulatlons developed taking gUidance from the Codex GUidelines on Nutrition Labelling 

(a) Countries that require labelling when a nutritIon claim 15 made often also require nutrItion labl.'lling on foods with spedal 
dietary uses 

(bl Specific foods vary, but may Include diabetic food, low-sodium food, gluten-free food, infant formula, milk products andlor 
fortffled food s 

(cl and on foods wlth health claIms 

d) and on food targetl.'d at spedal groups, such as the elderly and children 
(e) also on bread, noodles and retort foods or of any nutrient emphasized on tIle lab~ 1 (retort: foods such as dried packagl.'d 

sauce mixes, to be mIXed with water and then eaten) 
(f) Indudlng all dairy foods, and all dairy foods must bl.' labelled with fat content 

(g) currently developing regulations mandating nutrition labels on all prepackaged foods, which will be preceded by 
voluntarv reaulrements (see texO. 

Sumber: Hawkes (2004) 

NUTRITION INFORMATION 
Typical values 
Energy 

Protein 
Carbohydrates 

Fal 01 which sugars 

01 wh ich saluratos 
Fibre 
Sodium 

Per serving 
3200 kJ 
760 kcal 

369 
59 9 
II 9 
43 9 
18 9 
2g 
19 

Rajah 2.1: Contoh format label pemakanan EU-"Big 8'. 
Sumber: Cowburn & Stockley (2004) 

Per 100 9 
710 kJ 
170 kent 

8g 
13 9 
39 
10 9 
49 
1 9 

Trace 

Di US, pembaharuan label pemakanan telah dilakukan sejak tahun 1990 dan 

Akta Pendidikan dan Pelabelan Nutrisi (Nutrition Labeling and Education Act - NLEA) 

menjadi efektif pada tahun 1994 dalam menentukan keselarasan format label 

pemakanan di negara tersebut (Byrd-Bredbenner et al., 2000b). Oleh itu, sejak tahun 

1994, label pemakanan pada kebanyakan produk makanan diproses atau makanan 

dalam bungkusan adalah mandatori di bawah Akta NLEA (Drichoutis et al., 2005). Di 

bawah akta tersebut, judul lama label pemakanan "Maklumat Pemakanan Setiap 

Hidangan" (Nutrition Information per Serving) telah digantikan dengan judul baru 

"Label Fakta Pemakanan" (Nutrition Facts Labe~ (Rujuk Rajah 2.2 berikut). 

Nutrition Facts 
Serving Size 1 cup (228g) 

,-

Serving Per Container 2 

Amount Per Servinq 
Calories 250 COllories from Fat 110 

% Daily Value" 

Total Fat 129 18% 
Satu rated Fat 39 15% 

Cholesterol 30mg , 10% 
Sodium 470mg 20% 
Total Carbohydrate 319 10% 

Dietary Fiber 09 0% 
Sugars 5g 

Protein 59 

Vitamin A 4% 
Vitamin C 2% 
Calcium 20% 
Iron 4% 

'Percent Dally v.lues are based on a 2.000 cllOlle diet Your 
Dally Value rn~ly € hlghE:f or lowt!f depending on your 
ca lo'l~ needs: 

C.dorlf:l\ 2.000 1,S00 

Toulr<lt Le~s th4Vl 659 BOg 
S.t fat L.,sthan 20<) 25<) 

(holest",.1 Less than 300'119 300019 
\odiurn Less rhan 2.40001g 2.400rn9 
Toto! Carbohyd"'t< 300g 375q 

Dietary Fltx-r 259 30<) 

Rajah 2.2: Format label pemakanan NLEA yang digunakan di US. 
Sumber: Hawkes (2004) 

